
�� Beynəlxalq Müəllimlər Gününün 
qeyd edilməsinə dair qərarı ilk dəfə 1966-
cı il oktyabrın 5-də UNESCO verib. Bu 
təşkilat tərəfindən müəllimlərin statusunun 
artırılması ilə bağlı tövsiyə xarakterli sənəd 
qəbul edilib. İndi dünyanın 100-dən çox 
ölkəsində oktyabrın 5-i müəllimlərin peşə 
bayramı günü kimi qeyd edilir.

Müəllim gənc nəslin mənəvi 
aləminin memarı, cəmiyyətin 
etibarını qazanmış şəxsdir. 
Cəmiyyət ən əziz, ən qiymətli 
sərvətini – öz ümidi, öz gələcəyi 
olan uşaqları müəllimə etibar 
edir. Bununla sanki məktəbin, 
müəllimin məqsədi, vəzifəsi 
müəyyənləşdirilir: xalqın, 
dövlətin gələcəyini formalaş-
dırmaq. “Təhsil haqqında” 
Qanunda təsbit olundu-
ğu kimi, müəllimlik borcu 
“Azərbaycan dövləti qarşısında 
öz məsuliyyətini dərk edən, 
xalqın milli ənənələrinə və 
demokratiya prinsiplərinə, 

insan hüquqları və azadlıqlarına 
hörmət edən, vətənpərvərlik 
və azərbaycançılıq ideyalarına 
sadiq olan, müstəqil və yaradıcı 
düşünən vətəndaş və şəxsiyyət 
yetişdirməkdir”.

Ümummilli lide-
rimiz Heydər Əliyev 
müəllim əməyini yüksək 
qiymətləndirmiş, haqqında 
xoş sözlər söyləmişdir. O, öz 
müəllimlərini minnətdarlıqla 
xatırlayar, onların xidmətləri 
haqqında ürək dolusu danışar-
dı. Heydər Əliyev ölkəmizə 
rəhbərlik etdiyi bütün dövrlərdə 
həmişə müəllimlərə hörmət 

və ehtiramla yanaşmış, 
onların maddi vəziyyətinin, 
rifah halının yaxşılaşdırılması 
qayğısına qalmışdır. O deyir-
di: “Hər birimizdə müəllimin 
hərarətli qəlbinin bir zərrəciyi 
vardır. Məhz müəllim doğma 
yurdumuzu sevməyi, hamının 
rifahı naminə vicdanla işləməyi 
müdrikliklə və səbirlə bizə 

öyrətmiş və öyrədir”.
Ulu öndərimiz Heydər 

Əliyev təhsillə bağlı bütün 
islahatların ideyavericisi idi. 
Ulu öndər həm də bu ideyaların 
həyata keçməsinə bilavasitə özü 
rəhbərlik edirdi. Təhsillə bağlı 
olan bütün insanlar həmin dövrü 
təhsildə sıçrayış illəri hesab 
edirlər.Təhsilin dinamik inkişafı 
ulu öndərimizin adı ilə bağlıdır.

Bu günün təhsili də ulu 
öndərimizin layiqli davamçısı 
Azərbaycan Respublikasının 
Prezidenti cənab İlham Əliyevin 
diqqəti və qayğısı ilə tam 
əhatə olunduğundan strateji 
mahiyyət kəsb edir. Ona görə 
də müasir tələblərə cavab verən 
məktəblərin sayı ilbəil artır. Mən 
də müəlliməm və bu qayğını 

həmişə hiss etmişəm. “Tərəqqi” 
medalına, “Əməkdar müəllim” 
adına layiq görülmüşəm, iki 
dəfə “İlin müəllimi” seçilmişəm. 
Almaniyanın Lap-Lambert 
nəşriyyatında ingilis dilində 
nəşr olunan iki dərsliyin 
həmmüəllifiyəm.

Biz müəllimlər anlayırıq ki, 
məktəbin inkişafı yeni ideyalar-
sız mümkün deyil. Bu ideyalar, 
həm də son illərin gündəmindən 
düşməyən şagirdyönümlü təhsil 
pillələsinin əsasını təşkil edir.

Ənənəvi dərslərdən, demək 
olar ki, imtina etmişik. Məktəbin 
tədris bazası imkan verir ki, 
burada yeni metodları, texnolo-
giyaları geniş tətbiq edək.

Məktəbdə öz işini sevən, 
əməyinə yaradıcı yanaşan, uşaq-
lar və valideynlərlə münasibət 
qurmağı bacaran müəllimlərimiz 
yetərincədir.

Şəhla Əliyevanın başçı-
lıq etdiyi şagird komandası 
dəfələrlə xarici ölkələrdə 
keçirilən bilik yarışlarından qızıl 
və gümüş medallarla qayıtmış-
dır.

Məktəbimizin məzunlarının 
əksəriyyəti yüksək balla ali 
məktəbə daxil olur. 600-dən çox 
bal yığan şagirdlərimizin sayı 
ilbəil artır.Bu il şagirdlərimizdən 

İlqar Məmmədov 700 bal 
toplayaraq ali məktəbə da-
xil olmuşdur. Bu, əlbəttə, 
müəllimlərimizin gərgin və 
səmərəli fəaliyyətlərinin 
nəticəsidir.

Kollektivimiz bütöv koman-
da təəssüratı bağışlayır. Hamı 
anlayır ki, insan tək öz varlığı 
ilə yox, onu əhatə edənlərlə bir 
yerdə bütövdür. Müəllimlərin 
bir-birinə münasibəti pedaqoji 
mübadilə baxımından faydalıdır. 
Məktəb rəhbərliyinin qayğısını 

hər bir müəllim hiss edir. Ehti-
yacı olanlara kollektiv köməyini 
əsirgəmir. Pedaqoji peşəkarlığını 
artırmaq üçün kollektivin hər 
bir üzvünə şərait yaradılıb. 
Müəllim – şagird münasibəti 
zamanın tələbinə uyğun qurulub. 
Məktəbdə şagirdlərdə müxtəlif 
bacarıqların formalaşma-
sı üçün lazımi şərait vardır. 
Əsas məqsədimiz ölkəmizin 
inkişafına xidmət edə biləcək, 
savadlı, bacarıqlı insanların 
yetişdirilməsidir

Kərim CƏFƏRLI, 
İlyas Əfəndiyev adına Elitar 

Gimnaziyanın riyaziyyat 
müəllimi, 

Əməkdar müəllimi  

Daşkənddə Leyla Əliyevanın 
“Dünya yuxutək əriyir...” 

şeirlər kitabı özbək dilində çap olunub
�� Daşkənddəki “Kamalak” nəşriyyatında Heydər Əliyev adına 

Azərbaycan Mədəniyyət Mərkəzi (AMM) və “Kaspi” Təhsil Şirkətinin birgə 
layihəsi ilə Heydər Əliyev Fondunun vitse-prezidenti, şairə Leyla Əliyevanın 
“Dünya yuxutək əriyir...” şeirlər kitabı özbək dilində çap olunub.

“Dünya yuxutək əriyir...” şeirlər kitabının 
tərtibçisi və “Ön söz”ün müəllifi AMM-nin direk-
toru Samir Abbasov, tərcüməçisi Şəhla Qasımo-
vadır. 

“Ön söz”də deyilir ki, gənc yaşlarından öz 
yaradıcılığı ilə həssas oxucu auditoriyasının 
diqqətini çəkən və məhəbbətini qazanan şairə 
Leyla xanım Əliyeva bir çox şeir kitablarında 
qəlbinin incə notlarını kağız üzərinə köçürərək, 
insanlara təbiilik, sadəlik və humanistlik kimi ülvi 
hisslər aşılayır.

Tərtibçi qeyd edir ki, dünyanın adi gözlə 
görülməyən ilahi gözəlliklərinə vurğunluq 
həm şair, həm də rəssam olan Leyla xanımın 
əsərlərinin mayasını təşkil edir və bu əsərlərdə əsl 
həyat mənzərəsi canlandırılır.

“Ön söz”də vurğulanır ki, Leyla Əliyeva öz 
əsərlərində yaşadığı mühitdə baş verən hadisələri, 
yaşanan ağrıları, həyatın işığını və qaranlığını, 
xeyrini və şərini, sevincini və kədərini, yaxşılığı 
və pisliyi poeziyanın dili ilə oxucuya çatdırır.

Qeyd olunur ki, Leyla Əliyevanın Azərbaycan 
xalqının ümummilli lideri, babası  Heydər 
Əliyevin əziz xatirəsinə ithaf etdiyi “Elegiya” 
əsəri milyonlarla insanın qəlbinə yol tapıb. Bu 
şeirdə şairə ayrılıq, həsrət hissi ilə yanan incə 
qəlbinin çırpıntılarını dilə gətirir.

Nəşrdə müəllifin “Mənə güc ver, Allahım”, 
“Elegiya”, “Tək deyilsən”, “Sevgi və nifrət”, 
“Kor olmuşam”, “Şeirim”, “İnsanlar”, “Getmə”, 
“Bakı” və s. şeirləri ilk dəfə olaraq özbək oxucu-
larına çatdırılır.

Kitabın tərtibçisi “Dünya yuxutək əriyir...” 
kitabının ruhu, mədəniyyəti, adət-ənənələri, dini, 
dili ilə Azərbaycan xalqına yaxın olan özbək 

auditoriyası tərəfindən maraqla qarşılanacağına 
əminliyini ifadə edir.

Qeyd edək ki, Leyla xanım Əliyevanın 
şeirləri indiyə qədər “Kaspi” qəzeti və “Kas-
pi” təhsil şirkətinin “Azərbaycan ədəbiyyatını 
tanıdaq!” devizi altında həyata keçirdiyi layihələr 
çərçivəsində türk və fars dillərində  İstanbul və 
Tehranda nəşr edilib. 

Qulu KƏNGƏRLI 
AZƏRTAC-ın xüsusi müxbiri

Daşkənd

Əməkdar jurnalist Flora Xəlilzadənin 
yubileyi qeyd olunub

�� Oktyabrın 4-də Beynəlxalq Mətbuat 
Mərkəzində Azərbaycan Mətbuat Şurasının 
təşkilatçılığı ilə Əməkdar jurnalist Flora Xəlilzadənin 
anadan olmasının 65 illik yubileyinə həsr olunan tədbir 
keçirilib.

AZƏRTAC xəbər verir 
ki, Mətbuat Şurasının sədri, 
Milli Məclisin deputatı Əflatun 
Amaşov tədbirdə çıxış edərək 
Flora Xəlilzadənin Azərbaycan 
mediasında sahib olduğu önəmli 
rolu qeyd edərək onun yaradıcı-
lığına nəzər salıb. 

Milli Televiziya və Radio 
Şurasının sədr müavini, “Kas-
pi” qəzetinin təsisçisi Sona 
Vəliyeva çıxışında bildirib ki, 
Flora Xəlilzadə jurnalistikada 
öz dəstxəttini yaradıb. Bu, 
hər insana nəsib olmur. Flora 

Xəlilzadənin özünəməxsus yazı 
forması var. Gənc jurnalistlər 
hər zaman belə insanlardan 
nümunə götürməlidirlər. 

Prezident yanında Kütləvi 
İnformasiya Vasitələrinin İnki-
şafına Dövlət Dəstəyi Fondunun 
icraçı direktoru Vüqar Səfərli 
F.Xəlilzadənin Azərbaycan 
jurnalistikasının inkişafı 
istiqamətində gördüyü işlərdən 
bəhs edib. 

Bakı Dövlət Universitetinin 
jurnalistikanın nəzəriyyəsi və 
təcrübəsi kafedrasının müdiri 

Cahangir Məmmədli Flora 
Xəlilzadənin hələ tələbəlik 
illərindən bilikli, istedadlı bir 
insan olduğunu deyib. 

Daha sonra Mədəniyyət 
Nazirliyinin nümayəndəsi 
nazir Əbülfəs Qarayevin Flora 
Xəlilzadəyə ünvanlandığı təbrik 
məktubunu oxuyub. 

Tədbirdə Milli Məclisin 
deputatları Hikmət Baba-
oğlu, Məlahət İbrahimqızı, 
jurnalist, siyasi ekspert Elçin 
Mirzəbəyli, Azəri-Türk Qa-
dınlar İctimai Birliyinin sədri 
Tənzilə Rüstəmxanlı və digər 
çıxış edənlər yubilyarla bağlı 
fikirlərini bölüşüblər.   

Sonda çıxış edən Əməkdar 
jurnalist Flora Xəlilzadə onun 
yaradıcılığına verilən qiymətə 
görə minnətdarlığını bildirib.

 ƏƏSMN-də biznes  
strukturlarının təmsilçiləri ilə görüş

�� Əmək və Əhalinin Sosial Müdafiəsi 
Nazirliyində (ƏƏSMN) “Əlilliyi olan şəxslərin 
məşğulluq imkanlarının artırılmasına dəstək” 
layihəsi çərçivəsində biznes strukturlarının 
nümayəndələri ilə görüş keçirilib. Layihə BP və 
onun tərəfdaşları tərəfindən maliyyələşdirilir və 
ƏƏSMN-nin əməkdaşlığı ilə “British Council” 
tərəfindən icra olunur.

Əmək və əhalinin 
sosial müdafiəsi naziri-
nin müavini Mətin Kərimli 
bildirib ki, ölkə iqtisadiyya-
tının dinamik artımı yeni iş 
yerlərinin açılmasının daimi 
xarakter almasına, əhalinin 
səmərəli məşğulluğunun 
təminatı istiqamətində dövlət 
siyasətinin güclənməsinə 
şərait yaradıb. Həssas əhali 
qruplarının məşğulluğunun 
təmin edilməsi istiqamətində 
atılan addımlardan danışan 
nazir müavini bildirib ki, əlilliyi 
olan şəxslərin əmək bazarına 
cəlb olunması cəmiyyətin 
yetkinliyinin göstəricisi 

olmaqla yanaşı, iqtisadiyya-
tımız üçün dəyərli resursdur. 
Layihədə iştirak edən biznes 
nümayəndələri korporotiv 
sosial məsuliyyət prinsipi 
konsepsiyasını daha da inki-
şaf etdirməklə, həssas əhali 
qruplarının nümayəndələrini 
öz sıralarında artıra və digər 
şirkətlərə nümunə ola bilərlər.

BP Azərbaycan şirkətinin 
əlaqələr, xarici işlər və stra-
tegiya üzrə vitse-prezidenti 
Bəxtiyar Aslanbəyli bildirib ki,  
bu layihə digərlərindən fərqli 
olaraq cəmiyyətin ən həssas 
təbəqəsini hədəf götürür. 
Məqsəd həmin şəxslər üçün 

məşğulluq imkanlarının 
artırılmasıdır. B. Aslanbəyli 
vurğulayıb ki, layihənin 
Azərbaycanda əlilliyi olan 
şəxslərin iqtisadi baxımdan 
cəmiyyətə tam inteqrasiyası 
üçün tendensiya yaratmaq 
potensialı var və buna görə 
də bu layihə BP Azərbaycan 
şirkəti və layihəni 
dəstəkləyən digər tərəfdaşlar 
üçün çox əhəmiyyətlidir. 

“British Council”ın ölkə 
üzrə direktoru Samr Şah 
qeyd edib ki, layihənin əsas 
məqsədi əlilliyi olan şəxslərin 
bacarıqlarını artıraraq 
onların məşğulluq imkanla-
rını genişləndirməkdir. Bu 
məqsədə nail olmaq üçün 
layihə çərçivəsində sosial 
bacarıqlar, kompüter və 
ingilis dili üzrə təlimlər həyata 
keçirilir. Layihədə 81 nəfər 
əlilliyi olan şəxs iştirak edir.

Z.BƏŞİRQIZI, 
“Xalq qəzeti”

Suraxanıda Beynəlxalq 
Müəllimlər Günü qeyd edilib

�� Rayondakı Heydər Əliyev Mərkəzində Beynəlxalq 
Müəllimlər  Günü münasibətilə geniş  tədbir  keçirilib. 
Mərasimdə rayonun təhsil işçiləri ilə yanaşı, ali məktəblərə 
builki qəbul imtahanında yüksək nəticə göstərən məzunlar da  
iştirak ediblər.

Tədbir iştirakçıları ulu öndərin Heydər 
Əliyev parkında ucalan abidəsini ziyarət 
edərək önünə tər güllər düzdükdən sonra 
rayondakı Heydər Əliyev Mərkəzi ilə tanış 
olublar.

Mərasimi  giriş sözü  ilə açan rayon 
icra hakimiyyətinin  başçısı İlqar Abbasov 
bildirib ki, müəllimlik dünyada ən çətin, 
eyni zamanda, ən şərəfli peşədir. Əsası ulu 
öndər Heydər Əliyev tərəfindən qoyulan 
milli təhsil strategiyasını bu gün möhtərəm 

Prezidentimiz cənab İlham Əliyev uğur-
la davam etdirir. Son 15 ildə milli təhsil 
sisteminin məzmununda əsaslı keyfiyyət 
dəyişiklikləri baş verib. Müasir dövrün 
tələblərinə cavab verən fəal maarifçilik kur-
su həyata keçirilib. Mütərəqqi yeniliklərin 
tətbiqi yolu ilə milli təhsil sistemi 
müasirləşdirilib. Dünya təhsil məkanına 
inteqrasiya ölkəmizdə reallaşdırılan dövlət 
siyasətinin ayrılmaz tərkib hissəsinə çev-
rilib.  

Birinci vitse-prezident Mehriban xanım 
Əliyevanın rəhbərliyi ilə həyata keçirilən 
irimiqyaslı layihələr istedadlı, bilikli 
gənclərin hər sahədə önə çəkilməsinə, 
təhsilimizin inkişafına təkan verib.

Başçı, həmçinin qeyd edib ki, təhsilə 
göstərilən dövlət qayğısı nəticəsində son 14 

ildə rayonda 5920 şagird yerlik 7 məktəb 
binası, şagird sıxlığını aradan qaldırmaq 
məqsədi ilə 14 məktəb üçün 7340 şagird 
yerlik 17 əlavə tədris korpusu tikilib, 26372 
şagird yerlik 23 məktəb binası əsaslı təmir 
olunub. 2018-ci ildə isə 920 şagird yerlik 
Səttar Bəhlulzadə adına Xarici Dillər 
Təmayüllü Gimnaziyanın məktəb və  yataq-
xana binaları əsaslı təmir edilərək müasir 
avadanlıqlarla təchiz olunub.   

İ.Abbasov çıxışının sonunda ra-
yonda təhsil sahəsində əldə edilən 
uğurlu nəticələrin qürurverici olduğunu 
vurğulayaraq bildirib ki, bu il Suraxanının 
ümumtəhsil müəssisələrini 1966 şagird 
bitirib. İmtahanlarda iştirak edən 1943 
nəfərdən 1939-u attestat alıb. Şagirdlərin 
94 nəfəri məktəbi fərqlənmə attestatı ilə, 4 
nəfəri isə qızıl medalla bitirib.

Ali məktəblərə qəbul olunmaq üçün 
sənəd verən 1632 nəfər məzundan 1204  
nəfər tələbə adını qazanıb ki, bu da  sənəd 
verən məzunların 73,7 faizini təşkil edir. 

Tədbirdə çıxış edən rayon icra 
hakimiyyəti başçısı aparatının şöbə müdiri 
Barxudar Barxudarov, Milli Məclisin depu-
tatları Sevinc Fətəliyeva, Ağacan Abiyev, 
Fərəc Quliyev, Fövqəladə Hallar Nazirliyi 
Akademiyasının rəisi Pənah Süleymanov, 
89 nömrəli  tam orta məktəbin direktoru 
Dadaş Babazadə,  Dövlət İmtahan Mərkəzi 
tərəfindən keçirilən qəbul imtahanlarında 
yüksək bal toplayan Prezident təqaüdçüləri 
Şayxanım Həsənova,  Əbdülağa Dadaşov,  
Aytac Məmmədova, valideyn Elxan Sədirov 
təhsilə göstərilən diqqət və qayğıya görə 
dövlətimizin başçısı cənab İlham Əliyevə 
öz dərin minnətdarlıqlarını bildiriblər.  

Bir qrup təhsil müəssisəsinin kollektivi 
və təhsil işçiləri, habelə Dövlət İmtahan 
Mərkəzi tərəfindən keçirilən qəbul imtahan-
larında ən yüksək nəticə göstərən məzunlar 
rayon icra hakimiyyəti başçısının Fəxri 
fərmanı ilə təltif ediliblər, onlara qiymətli 
hədiyyələr verilib.  

Tədbirdə, eyni zamanda, bir qrup 
təhsil işçisinə Azərbaycan Təhsil İşçiləri 
Azad Həmkarlar İttifaqı rayon komitəsinin 
Fəxri fərmanı və qiymətli hədiyələri təqdim 
olunub.  

Sonda şagirdlərin ifasında bədii hissə 
göstərilib.  

Vaqif BAYRAMOV, “Xalq qəzeti” 

Bakı Konqres Mərkəzində gənclər 
“Göygöl Milli Parkı” sənədli filminə baxıblar 

�� Oktyabrın 4-də Bakı Konqres Mərkəzində IDEA 
(Ətraf Mühitin Mühafizəsi Naminə Beynəlxalq Dialoq) İctimai 
Birliyinin “Azərbaycanın 9 möcüzəsi” adlı layihəsi çərçivəsində 
çəkilmiş “Göygöl Milli Parkı” sənədli filminin nümayişi olub.

IDEA İctimai Birliyi, Bakı Konqres 
Mərkəzi və Azərbaycan Gənclər Fon-
dunun birgə təşkilatçılığı ilə keçirilən 
nümayişin məqsədi Azərbaycanın 
əsrarəngiz təbiət gözəlliklərini gənclər 

arasında təbliğ etmək, eləcə də ətraf mü-
hitin mühafizəsinin vacibliyini diqqətə 
çatdırmaqdır.

Yeddi yüzdən çox könüllü gənc fil-
min nümayişindən əvvəl onun rejissoru 

İqor Bışnyovun çəkilişlər zamanı lentə 
aldığı fotolardan ibarət sərgi ilə tanış 
olub.

Qeyd edək ki, “Göygöl Milli Parkı” 
filminin təqdimatı 2015-ci ildə olub 
və film Milli Parkın yaranmasının 90 
illiyinə həsr edilib. Sənədli filmdə 
yalnız ölkəmizin bənzərsiz təbiəti deyil, 
Azərbaycanın çoxəsrlik mədəniyyəti 
haqqında da bəhs edilir.

Heydər Əliyev Fondunun vitse-
prezidenti, IDEA İctimai Birliyinin 
təsisçisi və rəhbəri Leyla Əliyevanın 
təşəbbüsü ilə həyata keçirilən 
“Azərbaycanın 9 möcüzəsi” layihəsi 
çərçivəsində ölkəmizin 9 milli parkı 
barədə sənədli filmin hazırlanması 
nəzərdə tutulur. 

“Azərbaycanın 9 möcüzəsi” 
layihəsi çərçivəsində hazırlanan növbəti 
filmlərdə Şahdağ, Hirkan, Altıağac, 
Zəngəzur və Samur-Yalama milli park-
larından söhbət açılacaq.

“Göygöl Milli Parkı” filminin 
ardından sözügedən layihə çərçivəsində 
çəkilmiş Şirvan, Ağgöl və Abşeron 
Milli Parkına həsr edilən sənədli 
filmlərin də mütəmadi olaraq Bakı 
Konqres Mərkəzində nümayişi da-
vam etdiriləcək. Filmlərin nümayişi 
ilə bağlı ətraflı məlumat IDEA İcti-
mai Birliyinin rəsmi internet səhifəsi 
və sosial şəbəkələrdəki səhifələrində 
yerləşdiriləcək. 

AZƏRTAC

5 oktyabr Beynəlxalq Müəllimlər Günüdür

“Hər birimizdə 
müəllimin hərarətli qəlbinin 

bir zərrəciyi vardır”

5 okyabr 2018-ci il, cümə8


